
Битеу да халкъыбызны 
уллу хорламы

TV-ны бла радиону 
программалары

ТЮБЕШИУ

КЕНГЕШ Оюмла, комментарийле

Жыйылыу

Ахыры 2-чи бетдеди.

РФ-ни премьер-министри, 
РФ-ни президентине кан-
дидат Владимир Путинни 
«Россей: миллет вопрос» 
статьясы бла байламлы 
Элбрус муниципальный 
районну администрациясы-
ны башчысы Малкъарланы 
Аслан кесини оюмун бил-
диргенди: 

- Манга, кёп миллетли ре-
спубликаны гражданининеча, 
миллетле  аралы вопрос был-
лай бийик даражада кётюрюл-
гени, аны тамамлауну хайырлы 
жоллары белгиленнгенлери 
бек магъаналыды. Башха мил-

Инвестиция проектлени
 толтуруу - жетишимни шартыды

летлени энчиликлери, адетлери, 
тёрелери бла шагъырейлениу 
кесибизни культурабызны байыкъ-
ландырыргъа себеплик этгенин 
мен кесим сынагъанма.  

Владимир Путин статьясында 
айтхан затла бла даулашыргъа 
къыйынды: «Россей жарашды-
рылгъанда, ёмюрлени ичинде 
тарыхында да кёп миллетли къы-
рал болгъанды», - деп жазады ол. 
Мен оюм этгенден,   бюгюнлюкде 
билим бериуню качествосуну 
проблемаларына баш магъана 
берирге тийишлиди. Къыралы-
бызда жашагъан миллетлени 
культураларына юйрениу, аланы 

Прохладный шахарда  уста-
лыкъ сайлау жаны бла жаш 
тёлю бизнес-школ ишлеп баш-
лагъанды. Республикада ол 
биринчи болгъанын айтыргъа 
тийишлиди.  Ол быйыл школ-
ну бошагъанлагъа усталыкъ 
сайларгъа болушур мурат бла 
бардырылады, деп билдиредиле 
бизге шахарны администрация-
сыны пресс-службасындан.

Шахарны орта школларын 
быйыл бошагъан 73   жаш  бла 
къыз бизнес-школну студент   
билетлерин алгъандыла. Аланы 
бере, Прохладныйни мэри Юлия 
Пархоменко жаш адамгъа  келир 
заманда не бла кюреширигин 
сагъыш этип сайларгъа кере-
клисин   чертгенди. Ол окъуу-
чуланы, дерслеге ат башындан 
къарамай, кёл салып окъургъа 
чакъыргъанды.   

Усталыкъ сайларгъа болушуу
Бизнес-школну къууанчлы 

халда ачылыууна КъМР-ни жаш 
тёлюню ишлери жаны  бла ми-
нистри Султан Хажироко, КъМР-
ни Жамауат палатасыны члени 
Марина Чернышова, «Деловая 
Россия» битеуроссей жамауат 
организацияны жер-жерли бё-
люмюню толтуруучу директору 
Евгения Васильченко, предпри-
ятияланы, школланы башчыла-
ры, бизнесменле эм башхала 
чакъырылгъандыла.

Проектге къатышханла къо-
накъла этген насийхат сёзле-
ге тынгылагъандыла. Алагъа 
Нальчикде бизнес-школну тёрт 
жылны ичинде ишини юсюнден 
фильм да кёргюзтюлгенди. Бу 
эки школда окъутуу амалла 
башха эселе да, муратлары уа 
бирди – экономикагъа фахму-
лары болгъан, ишлерге сюйген 

Бахсан муниципальный рай-
онну администрациясыны баш-
чысы Хасан Сижажев Интер-
нетде кесини блогун ачханды. 
Анда жазылгъанны окъургъа 
сюйгенле Livejornal порталда 
http://hasansijajev.com деген 
адресге кирирге боллукъдула, 
деп билдиредиле бизге районну 
администрациясыны пресс-
службасындан.

«Бахсан районда жашауну, 
элледе болгъан тюрлениуле-
ни   билирге сюйгенле – хош 
келигиз!» деп жазады ол окъу-
учуларына. Энди республикада 
жашагъанла районда болгъан 
ишлени юслеринден инфор-
мация алгъандан сора да, 
администрацияны башчысына 
тюзюнлей соруула берирге бол-
лукъдула.

 Бу амалны энди хайырланып 
башлагъан блогер Интернетни 
болушлугъу бла «Бахсан рай-
онда жашагъанла бла бирге 
ишлеуню, бир бирни ангылауну, 
бир бирге болушууну площад-
касы» боллугъуна ийнаннганын 
айтады. Хасан Сижажев бло-
гунда жазылгъанны кюн сайын 
кеси окъуругъуна сёз бергенди.

Бюгюнлюкде  «Живой жур-
налгъа» (Livejornal)  Интернет-
ни хайырланыучуланы арасын-
да сейир уллуду. Анда эсепге 
тургъанланы саны 35 миллион-
дан артыкъды.

Къабарты-Малкъарда да арт 
заманда министерстволаны 
бла ведомстволаны, учрежде-
нияланы таматалары,  КъМР-ни 
Башчысы Арсен Каноковдан 
юлгю алып, республикада жа-
шагъанла бла байламлыкъ-
ланы къурауда шёндюгю ком-
муникация технологияланы 
хайырланыргъа излейдиле. 

«Ветеран» клубда бу кюнледе 

Сталинград сермешни 70-жыл-

лыгъына аталгъан тюбешиу 

болгъанды. Нальчик шахарны 

администрациясыны аппара-

тыны атындан фронтовиклени 

администрацияны башчысыны 

орунбасары Анжела Долова  

алгъышлагъанды.

Жыйылыугъа къатышханла 

ветеранланы Нальчик шахар со-

ветини председатели Абдулла-

ланы Мустафаны Россейни Юг 

жаныны халкъларыны форумуна 

къалай къатышханыны юсюнден 

билирге сюйгендиле. Абдулла 

улу Россейни  Правительствосу-

ну Председателине, полковник 

полковникгеча, ветеранланы 

жашау журтла бла жалчытыу 

жаш адамланы ачыкълау. 
Эсигизге салайыкъ: жаш тёлю 

бизнес-школ «Деловая Росси-
яны» регион бёлюмюню баш-
ламчылыгъы бла ачылгъанды. 
Проект ишлеп башлардан алгъа 
Прохладныйни школларында 
тамата классланы окъуучулары 
бла тюбешиуле болгъандыла. 
Аланы кезиуюнде соруу да бар-
дырылгъанды. Андан ачыкъ-
ланнганыча, школчуланы 55 
проценти мындан ары жашауда 
не бла кюрешириклерин биледи-
ле, 45 проценти уа бийик билим 
алыргъа мурат этедиле. Асла-
мы медицина, юриспруденция, 
экономика, дизайнер иш бла 
кюреширге, кюч структуралада 
ишлерге сюедиле. 

Бизни корр.                  

Сёз озгъан сермешлени, бирликни 
эм шуёхлукъну юслеринден

жаны бла  программаны жаша-

уда бардыргъаны эмда аскер 

пенсияланы ёсдюргени ючюн 

ыразылыгъын айтханын черт-

генди. «Владимир Путин Россей 

деменгили къырал болгъанын 

белгилегенди, биз аны сюерге, 

законланы толтурургъа,   туугъан 

журтубузда, андан тышында да 

кесибизни даражабызны тю-

шюрмезге керек болгъаныбызны 

чертгенди. Биз, ветеранла, жаш 

тёлюню анга юйретебиз», - де-

генди. 

Тюбешиуде шуёхлукъну, ке-

лишиулюкню юсюнден кёп ай-

тылгъанды. «Биз деменгили 

къыралыбыз халкълары бирик-

генлерини хайырындан хорлагъ-

анбыз душманны. Бюгюнлюкде 

Россей Федерацияны Север-
Кавказ федеральный округда ич 
ишлерини эмда ич аскерлерини  
ветеран организацияларыны 
советини биринчи  координация 
жыйылыуу болгъанды. Ол ич 
ишлени органларында къуллукъ 
этгенлени  билимлерин ёсдюр-
ген институтда бардырылгъан-
ды. Анга РФ-ни Ич ишлерини 
Север-Кавказ федеральный 
округда баш управлениясыны 
начальниги Сергей Ченчик,  РФ-
ни МВД-сыны СКФО-да энчи 
состав бла ишлеу жаны бла 
бёлюмюню  таматасыны экин-
чиси,  ич  аскерлени полковниги 

Администрацияны
башчысына - 
тюзюнлей соруула

Къабарты-Малкъарны Башчысында 
Предпринимательство жаны бла советни 
жыйылыуунда республикада гитче эмда 
орталыкъ бизнес бла кюрешгенлени саны 
2 кереге кёп болгъаны белгиленнгенди. 

Аны ача, Арсен Каноков арт жыллада 
КъМР-де эки уллу бизнес-инкубатор ачыл-
гъанын, гитче предпринимательство бла 
кюрешгенлеге болушууну бир жерде да 
болмагъанча хайырлы къырал система 
жарашдырылгъанын билдиргенди. Бизнес 
къураргъа сюйген хунерли жаш адамлагъа, 
ишлеп тургъан предпринимательлеге се-
беплик этиуню баш магъаналы борчладан 
бирине санагъанды. 

Экономикагъа кадрланы хазырлаугъа да 
ма аллай уллу магъана берилгенин айтханды. 
«Ол жаны бла программаны андан ары бар-
дырыргъа, анга керекли ахчаны да табаргъа 
керекди. Бизни билимлерин,усталыкъларын,
хунерликлерин да башларына,республикагъа 
хайыргъа да жаратыргъа итиннген жигит 
жаш адамларыбыз кёпдюле.  Алагъа би-
ринчи атламла этерге не жаны бла да болу-

Программа

Быллым газ бла 
жалчытылыннганды

Къабарты-Малкъар Республиканы «Элни 2013 
жылгъа дери социальный  айнытыу»  деген фе-
деральный целевой программаны чеклеринде 
Быллымда 2223 метр газ ыз тартылгъанды. Бу ишге 
3,25 миллион сом федеральный эм республикалы 
бюджетледен бергенди. 

Элбрус районну эллерини арасында Быллымгъа 
газ биринчи келген эди. Шёндю бу къошакъ газ ызны 
элде бир къауум орамлагъа тартхандыла. Аны бла 
бирге дагъыда бир ненча юйлени жалчытыргъа онг  
боллукъду кёксюл отлукъ бла. Элни администра-
циясыны башчысы Атаккуланы Руслан айтханнга 
кёре, бу ишни тынгылы эмда белгиленнген заманны 
ичинде этгендиле. Энди эл газ бла саулай да жал-
чылыннганды дерге боллукъду.

Эл жумушла

Микрорайоннга - 
кёк отлукъ

«Элни 2013 жылгъа дери социальный айнытыу» 
деген федеральный целевой программаны че-
клеринде Экинчи Чегемде жангы микрорайоннга 
келлик газ ызланы эки километрден артыкъ бирин-
чи кесегин тартып бошагъандыла. Бу ишге алты 
миллион  900 минг сом федеральный бюджетден 
берилгенди. Шёндю тартылгъан ызны бла газ 200 
чакълы юйге келликди. Бу ишни хайыры бла жангы 
микрорайонда жашау журтла да терк атламла бла 
ишленип башланырыкълары сакъланады.

Дагъыда бу программаны юсю бла Экинчи Чегем 
бла Хушто-Сырт элле суу бла жалчытылыннганды-
ла. Ол ишлеге 4,3 эм 6,3 миллион сом берилгенди. 
Чегем районну эллеринде тапландырыу ишле бю-
гюнлюкде да бардырылгъанлай турадыла. 

Тапландырыу

Нальчикде «тепсеген» 
фонтан сюерикдиле

КъМР-ни  ара шахарында Келишиулюкню май-
данында светомузыка фонтанны ишлерге хазыр-
ланып башлагъандыла. Ол Къабарты-Малкъар 
Республиканы Башчысы Арсен Каноковну Нальчикге 
саугъасыды. 

Бу проектни италиядан «Alpina» фирма этеди. 
Ол фонтанны эскизлерин жарашдырлыкъды, обо-
рудованиясын эм программасын берликди. Бизни 
специалистлерибизни да ала юйретирикдиле. Про-
екти бла коммуникациялары КъМР-ни  Къурулуш 
эм архитектура министерствосуну боюнундадыла. 

Фонтанны къурулушун а Турциядан «Акын Азай» 
фирма бардырлыкъды. Инженер коммуникацияла-
ны-суу ызны, канализацияны, электрокюч бла жал-
чытыуну эмда фонтанны тийресин тапландырыуну 
Нальчикни администрациясы этерикди. Ахчаны уа 
муниципальный бюджетден берликдиле.  

Классика музыкагъа  «тепсеген» фонтан жаланда 
Къабарты-Малкъаргъа угъай, саулай да Россейге 
белгили боллукъду. Нальчикни уа сейирлик жерле-
рини санына къошуллукъду. 

Фонтанны «табагъында» компьютер бла ишлеген 

Предпринимательлеге - 
къолайлы болумла

Ветеранланы къыйынларына -
бийик багъа

Александр Лавров, КъМР-де ич 
ишлени министрини орунбаса-
ры  Залийханланы Къаншаубий,  
КъМР-де МВД-ны  энчи состав бла 
ишлеуню управлениясыны тама-
тасы, ич аскерлени  полковниги 
Заур Бетуганов къатышхандыла.  
Къарачай-Черкес, Север Осетия 
-Алания, Чечен,Дагъыстан, Ин-
гуш республикаланы, Ставрополь 
крайны ич ишле органларыны 
ветеранлары да чакъырылгъан-
дыла.             

Аланы алгъышлай, полиция-
ны генерал-полковниги Сергей 
Ченчик  Север-Кавказ феде-
ральный округну ич ишлерини 

адетлерине, тёрелерине хурмет 
этиу шуёхлукъгъа, келишиулюкге 
жол ачадыла. 

Аны себепли Владимир Путин 
граждан патриотизмни ниетле-
ринде, хар кимни да миллет, 
дин энчиликлери эсге алыннган 
политиканы стратегиясын жа-
рашдырыргъа боллугъун айтады. 
Бу ишде жамауат бла власть ор-
ганла бирге ишлерге керекдиле. 
Мен акъыл этгенден, ол къырал 
структурагъа уа тюрлю-тюрлю 
миллетлени келечилери кирселе 
игиди.  

Ахыры 2-чи бетдеди.

РеспубликаныРеспубликаны

бир ненча насосла боллукъдула. Ала музыка къал-
лай болгъанына кёре сууну саркъыуун да алай тюр-
лендирип, неон чыракъла бла жарытырыкъдыла. 
Фонтанны къурулушун быйыл кюз артына бошаргъа 
умут этиледи. Дагъыда аллай экисин Нальчикге 
Владикавказдан бла Пятигорскеден келген жерледе 
орнатыргъа оюм барды.

Игилендириу

Шёндюгю оборудование 
алынырыкъды

Элбрус районну больницасына саулукълары-
на къаратыргъа жаланда мында жашагъанла 
угъай, курортха солургъа келгенле да барадыла. 
Бюгюнлюкде анда терапевтический бёлюмню 
жангыртып бошай турадыла. Бу ишге 4,5 миллион 
сом къоратылгъанды. Ахчаны саулукъну сакълау 
бёлюмню жангыртыу программа бла федеральный 
бюджетден бергендиле. Февраль айны аллында 
подрядчикле битеу белгиленнген ишлени этип 
бошарыкъдыла. 

Больницаны баш врачы Атмырзаланы Махти 
айтханнга кёре, бу программа бла сабий тапхан эм 
гинекология бёлюмлени жангыртырыкъдыла. Анга 
алты миллион сом къоратыллыкъды. 2013 жылда 
уа приёмный бёлюмге ремонт этилликди. Дагъы-
да федеральный бюджетден быйыл болницагъа 
жангы оборудование сатып алыргъа 9,8 миллион 
сом  берилликди. 

Къайгъырыулукъ

Ырхыдан заран 
тюшгенлеге - юйле

Каменка элни жангы микрорайонунда 2010 жылда 
Сылыкъ-Сууда ырхы келип жашау журтларын тас 
этгенлеге юйле ишлеп  бошай турадыла. Къурулуш 
республиканы бюджетинден берилген ахча бла 
бардырылады. Саулай да бу ишге 11 миллион 400 
минг сом къоратыллыкъды. 

Бюгюнлюкде юйлени жасау ишлерин бардыра 
турадыла. Кёп къалмай онюч юйюр жашау фатар 
къоллу боллукъдула.  

Къурулуш

Терк атламла бла
Май муниципальный районда энчи иели жашау 

юйлени кёбюрек ишлеп башлагъандыла. Ахыр юч 
жылны ичинде хайырланыргъа 33,4 минг квадрат 
метр журт берилгенди. Ол санда озгъан жыл-11 
мингден артыкъ. 

Жашау журтланы жаланда Майский шахарда 
угъай, Ново-Ивановское элде, Александровский 
эм Котляровский станицалада эм Сарский, Ново-
Курский, Колдрасинский хуторлада да ишлейдиле. 
2011 жылда хайырланыргъа 134 юй берилгенди. 
Юсюбюздеги жылда уа 13500 квадрат метр жашар 
жерлери болгъан юйле ишленирикдиле. 

Озгъан жыл жашау магъанасы болмагъан 35 
объект ишленнген эди, аладан 21-ри тюкенледиле.
Саулай да районда аллай объектлеге онбир минг 
чакълы квадрат метр бергендиле. 

Басмагъа УЛБАШЛАНЫ Мурат хазырлагъанды.

миллион сом къоратылгъанды.  Бизнесле-
рине 2 жылдан кёп болмагъанлагъа сатып 
алгъан бек керекли затларына этилген къо-
ранчланы бир кесеги къайтарылады. Алай 
ол 500 минг сомдан кёп болмазгъа керекди. 
Лизингни юсюнден келишимге кёре уа анга 
ал кезиуде тёленнген ахчаны бир кесеги-1 
000 минг сомгъа дери-къайтарылады. Ма бу 
амал бла 25 проектге болушлукъ этилгенди, 
къайтарылгъан ахчаны ёлчеми 10,8 миллион 
сомну тутханды.

Предпринимательледен электросетьле-
ге къошулгъанлары ючюн алыннган хакъ 
да азайтылгъанды. Гитче эмда орталыкъ 
предпринимательство бла кюрешгенлени 
инновация проектлерине да тутхучлулукъ 
этиу башланнганды. Анга кёре ишлерин 
энди башлагъан инновация компаниялагъа 
предприятияланы регистрация этиуге эмда 
илму-тинтиу ишлеге ахча бериледи. Халкъла 
аралы стандартлагъа кёре сертификаци-
ядан ётер ючюн да этилген къоранчланы 
бир кесеги предпринимательлеге къайта-
рылады.

-Гитче предпринимательствону субъектле-
рине артыкъ уллу болмагъан ахчаны ёнкючге 
бериуню системасын, ол санда муниципаль-
ный фондланы эмда кредит кооперативлени  
къурауну магъанасы да бу ишде бек уллуду. 
Аллай организацияланы активлери бюгюн-
люкде 300 миллион сомдан артыкъдыла. 
Аланы юслери бла республиканы битеу 
жерлеринде да предпринимательлеге  5260 
займ берилгенди,-дегенди Мусукланы Алий.

шурукъбуз, къолубуздан келгенни аярыкъ 
тюйюлбюз»,-дегенди. 

КъМР-ни Башчысы европалы бизнес-школ-
ланы бошагъанланы республикада кибик, 
андан тышында да иш бла жалчытыуну 
онгларына да къараргъа керек болгъанын 
чертгенди.

Ызы бла республиканы экономиканы айны-
тыу эм сатыу-алыу министри Мусукланы Алий 
«КъМР-де гитче эмда орталыкъ предприни-

мательствону айнытыуну эмда анга себеплик 
этиуню» 2007-2011 жыллагъа жарашды-
рылгъан программа жашауда къалай бар-
дырылгъаныны юсюнден билдиргенди. Ол 
Къабарты-Малкъар студентлеге кеслерини 
бизнес бла байламлы башламчылыкъларын 
толтурургъа онг берген жангыз республика 
болгъаныны юсюнден айырып айтханды. 
Программагъа кёре, беш жылны ичинде 84 
проектге болушлукъ этилгенди эмда анга 32,1 Суратланы Р. МАМИЕВ алгъанды.

ветеранлары регионда жамауатны 
тынчылыгъын сакълаугъа тири 
къатышханлай тургъанларын, ол а 
бусагъатдагъы тынгысыз заманда 
артыкъда магъаналы болгъанын 
чертгенди.   «Ветеранла къыйын-
лыкълада чыныкъгъан, уллу иш 
эм жашау сынаулары болгъан, 
къыралгъа тюз ниетли къуллукъ 
этиуню юлгюсюн кёргюзтген 
адамладыла. Аланы  иш уста-
лыкълары,  жууаплылыкълары 
бюгюнлюкде ич ишледе къуллукъ  
этгенлеге  бек керекдиле эмда 
хайырлыдыла»,-дегенди.

Ахыры 2-чи бетдеди.

да миллетлени ара ларында 

даулашла, къаугъала болмазгъа 

керекдиле. Шуёхлукъ – бизни 

хазнабызды, аны тас этерге 

ахырда жарарыкъ тюйюлдю», 

- дегенди ветеран Лостан Шома-

хов. Урушну юсюнден кеслерини 

эсгериулерин Иван Полищук, 

Михаил Гончаренко, Жирослан 

Бейтуганов да айтхандыла.

Жыйылыугъа къатышханланы 

Кенже элни Культура юйюнде 

юйреннген сабийчикле алгъыш-

лагъандыла. Ала «Катюша», 

«Венский вальс», «Я вернусь 

домой победителем» деген жыр-

ланы айтхандыла. Миллет теп-

сеулени «Шагди» ансамблини 

артистлери да кеслерини фахму-

лары бла къууандыргъандыла. 

Владимир Путин бизни кесини 
айырыула аллы программасы 
бла шагъырей этиуюн бардыра-
ды. Аны ючюнчю статьясы «Пу-
тин 2012» сайтда берилгенди эм 
экономикагъа жораланнганды. 
Аны бек сейир кесеклери бла 
сизни шагъырей  этебиз. 

Алгъа барыуну  
локомотивлерини  

юслеринден
1. «Бизге тутхучлулукъ, баш 

эркинлик, къолайлы жашау 
бермезлик гарантия Россейге 
керек тюйюлдю.

2. Технология жаны бла алчы-
лыкъны къайтарыр ючюн, алгъа 
этиллик ишлени оюмлап сай-
ларгъа керекди. Ол жаны бла 
фармацевтика, бийик техноло-
гиялы химия, композитный эм 
темирли болмагъан материал-
ла, авиация промышленность, 
нанотехнологияла керекдиле. 
Сёз да жокъду, биз технология 
онглулугъубузну тас этмеген тё-
рели атом промышленность эм 
космос да керекдиле. Тизме ала 
бла жабылып да къалмайды…»

Бизнесге майданны
 тазалауну юсюнден

«Жангы производство кючле, 
жангы ишчи жерле къурауну 
жоллары - энчи инвестиция-
ладыла… Къыралда иш бла 
байламлы болуп, аны узакъ бол-
жаллы капиталны келтирирча 
онглары алыкъа биз жаратырча 

тюйюлдюле… Россейде ишлей тур-
гъан бизнес аны иелигинде болгъан-
ны регистрация этерге сюеди, ишин 
а тыш къыраллада бардырады. Сёз 
налог низамны юсюнден тюйюлдю - 
ол бизде конкурентлик эталырча къу-
ралгъанды, законодательствогъа да, 
шёндюгю излемлеге да келишеди. 
Баш проблема ачыкълыкъ эм халкъ-
ны жанындан контрольлукъ этиуню 
жокълугъуду къыралны келечиле-
рини ишлерине… Хар затны да атын 
айтыргъа керек эсе, сёз системалы 
улутхачылыкъны юсюнден барады. 
Энчи эришиуде хорларыкъ бизнесге 
майданны тазалау - ол мурдорлу эм 
системалы борчду… Биз Россейде 
къыралны кесин да, толтуруучу эм 
сюд властьланы да тюрлендирирге 
керекбиз… Жангы стратегия «биз-
несни тазалыгъыны» мурдорунда 
орналыргъа керекди, таза ниетли 
предпринимательле къоркъуусуз эм 
чырмаусуз ишлесинле деп. 

«Артха къайтарыуланы» 
кетерирге

«Биз узакъ кезиуге деп кёп бюджет 
борчла алгъанбыз. Артыкъда со-
циальный сферада. Аланы, сёзсюз, 
толтурур муратлыбыз. Саулукъ сакъ-
лауну, билим  бериуню айнытыугъа, 
жолланы ишлеуге, болгъанларына 
ремонт этиуге уллу къоранчла этерге 
тюшерикди. 

Биз аланы къалай тамамлаял-
лыкъбыз? Биринчиси - къоранчланы 
хайырлы этиудю… Алгъа тамамла-
нырыкъ ишлени шарт сайлауду… 

Къурулуш ишлени багъаларына 
эм качестволарына къаты кон-
троль этиудю. Къыралны  ах-
часын хайырланнганда, «артха 
къайтарыуланы» кетериудю… Ол 
бизге, этилген тергеулеге кёре, 
бек аздан айтханда, бюджетни 
5 процентин, аны къой, 10 про-
центин окъуна аяргъа, битеулю 
продукция чыгъарыуну уа жыл 
сайын 1-2 процентге кёбейтирге 
онг берликди. 

Къыралгъа керек болгъан зат-
ланы сатып алыуну эм аланы 
багъаларын алгъадан халкъ 
аллында ачыкъ халда сюзерге 
керекди. Жангы закон хайырла-
нып башлагъынчы, уллу затны, 
сёз ючюн, миллиард сомдан уллу 
багъасы болгъан затны сатып 
алырдан алгъа, айтылгъан проце-
дураны хайырланыргъа керекди».

Байлагъа салынырыкъ 
налогланы юсюнден

«Налог жыйыуну энчи жолу 
керек боллукъду…» Бизде налог 
салыуну эм жыйыуну кёбейтир 
амалла кёпдюле: тепдирилмезлик 
багъалы ырысхыла, люкс товарла, 
эсиртиучю ичгиле, тютюн затла, 
шёндюлеге дери аз болуп тургъан 
рента тёлеуле. Бек алгъа бай-
лагъа къошакъ налог деген затны 
алайыкъ, кертисин айтханда уа 
- престижный затланы хайыр-
ланнган адамлагъа налогну. Келе 
тургъан жылдан башлап багъалы 
юйлени эм машиналаны иелери 

уллу налог салымла тёлесинле. 
Алай эсе да, орталыкъ классны 
келечилери алагъа саналмазча 
этерге керекди…»

Жангы ишчи жерлени 
юслеринден

«Шёндю Россей урунууну хай-
ырлылыгъы бла экономика жаны 
бла айныгъан  къыралладан 
эсе 3-4 кере артха къалыпды. 
Ол проблеманы кетерир ючюн, 
бийик билимли эм ишлей бил-
ген адамлагъа бийик произ-
водстволу, уллу иш хакълары 
болгъан ишчи жерлени къурар-
гъа керекди… Экономика жаны 
бла орталыкъ иш хакъ 1,6-1,7 
кереге кёбейирикди, кёп къал-
май, 2011 жылда багъала бла 
алгъанда, 40 минг сомгъа жете 
кетерикди. Жангы технология 
инновацияланы ишге сингдирген 
предприятияла онжыллыкъны 
ахырына 2,5 кереге кёп болур-
гъа керекдиле-шёндюгю 10,5-25 
процентден эсе…, гитче бизнес 
а экономикада ишчи жерлени, 
не аздан айтханда, жарымын 
къурайды…

Хар макроэкономика шартда, 
хар энчи проектде биз кёрюрге 
керекбиз ала Россейге къаллай 
бир ишчи жер къурарыкъларын, 
ол халкъны иш бла жалчытыугъа 
къалай себеплик этеригин, алай 
эсе, халкъны жашау къолай-
лыгъын игилендириуде да не 
магъананы тутарыгъын» 

Программалы статья

Владимир ПУТИН:

«Бизни экономика 
жаны бла борчларыбыз»

Битеу да халкъыбызны уллу хорламы
В

олга черекни боюнунда 
къанлы къазауат 1942 жыл-

да 17-чи июльда башланып 
къыркъ ючюнчю жылда 2-чи 
февральгъа дери баргъанды. 
Фельдмаршал Паулюсну 330 
минг адамы болгъан айырмалы 
6-чы армиясы толусунлай ууа-
тылгъанды. 91минг солдат бла 
офицер, ол санда Паулюс кеси 
да, жесирге алыннгандыла. 

Совет Баш Командование, 
Сталинградны тийресинде душ-
манны ууатыуну планын жараш-
дыра туруп Север Кавказда 
болумну эсге алгъанды. Къайсы 
болгъанын эсиме тюшюралмай-
ма, алай аскер башчыладан 
бири: «Биз Сталинградда Север 
Кавказ ючюн сермешгенбиз», 
-деп жазгъанды.

Бизни аскерибизни Сталин-
градны къатында хорламыны 
уллу халкъла аралы магъанасы 
болгъанды. Гитлерчиле бийлеп 
тургъан запад къыраллада фа-
шизм ууатыллыгъына ийнаны-
улукъ ёсгенди эм къажаулукъ 
(сопротивление) кючленнгенди. 
Герменияда уа Гитлерни оноуу 
бла юч кюнню къара кийген-
диле. 

«Сталинградны къатында 
ууатылгъаныбыз, немисли 
халкъны кибик, аны армия-
сыны да ахларын алгъанды. 
Германияны тарыхында алай 
кёп аскери къырылгъан кезиу 
бу жолгъа дери бир заманда да 
болмагъанды»,-деп жазгъанды 
немисли генерал-лейтенант 
Вестфаль.

Г
итлерчи аскерле Сталин-
градны алаллыкъ болур-

ламы деп, дуния сейирсинип 
къарагъанды. «Мен Волганы 
боюнунда оруслуланы буууп 
атарыкъма»,-деп сёз бергенди 
Паулюс Гитлерге. Айхай, орус-
лула кеслерин анга буудурурча 

солдатла тюйюл эдиле. Кёп миллетли 
Къызыл Аскерге Германияны башчы-
лары «оруслула» деп болгъандыла. 
Ала фашистлени уллу черегибизни 
сол жагъасына ётдюрмез ючюн, 
къурчдан къаты болуп сюелгендиле. 
Немисли аскерле Волгадан ётселе, 
Север Кавказны мирзеулю районла-
рын-Краснодар эм Ставрополь край-
ланы-анга кёре Грозныйни нефтин 
бийлерик эдиле. Ма аны себепли 
къаты кюрешгендиле совет аскер-
чиле Сталинградда. Сермешле хар 
орам ючюн, хар юй ючюн баргъан-
дыла, тап этажла ючюн да. 

П
авловну юйюню, Госбанкны, 
Мамаев курганны тийресинде 

гитлерчиле бла къанлы къазауат 
этген жаяу аскер роталадан бирини 
командири таулу жаш, гвардияны 
тамата лейтенанты Холамханланы 
Чолурну жашы Магомет болгъанды. 
Ол генерал Родимцевни 13-чю ком-
сомол жаш тёлю гвардиячы диви-
зиясыны къауумунда Сталинградны 
Волгагъа бек жууукъ кварталларын 
къоруулагъанды. Бёлюм фашистле-
ни атакаларын артха ыхтыргъанды.

-Къан орамланы къызартхан эди. 
Ол артыкъда кёп тёгюлген жерледе, 
юйюшюп, чурукъларыбызгъа жабы-
шып, атларгъа къыйнай эди»,- деген 
эди мени бла ушагъында Ата журт 
урушну биринчи эм экинчи даража-
лы орденлери бла саугъаланнган 
офицер.

Б
елгилисича, Сталинградны де-
менгили къыралыбызны битеу 

халкъларыны келечилери къоруу-
лагъандыла, ол санда малкъарлы-
ла да. Артиллеристле Къудайланы 
Шамшюдин бла Ахшаякъланы Би-
язулкъа «Красный Октябрь» эм 
трактор заводлагъа чабыууллукъ 
этген фашист танкла бла кёп кере 
атышхандыла. Аланы батареялары 
орналгъан жерледе немисли танкла 
алгъа ёталмагъандыла. Бир ненча 
танкны жандыргъандыла. Шамшю-
дин, Биязулкъа да «За отвагу» эм «За 

оборону Сталинграда» майдалла 
бла саугъаланнган эдиле. 

Артда аладан биринчисини 
саугъаларына Къызыл Байракъ-
ны, экинчисини-Махтаулукъну 
ючюнчю даражалы орденлери 
къошулгъандыла. Сталинградны 
орамларында гитлерчиле бла 
рядовой солдатла Расулланы 
Мурадин, Мисирланы Шаухал, 
Хоханаланы Баттал, жаяу аскер 
взводну командири лейтенант 
Зокаланы Юсюп эм кёп башхала 
сермешгендиле. Ала «За оборо-
ну Сталинграда» майдалларын  
башха саугъаларындан эсе сый-
лы кёрюп жюрютгендиле.

          -чи атлы аскер дивизия
           чачылгъандан сора да 

анда къуллукъ этгенледен кёпле, 
51-чи армиягъа къошулуп, Ста-
линградны къоруулагъандыла. 
Аланы санында, мен билип, Чер-
кесланы Сарыбий, Ностуланы Ма-
гомет, Рахайланы Ачах, Залийхан-
ланы Магомет да болгъандыла.                
Сёзсюз, Сталинградны къоруу-
лаугъа къатышхан малкъарлыла 
биз атларын айтханладан эсе иги 
да кёп эдиле. 

1942 жылда 19-чу ноябрьни 
эрттенлигинде,  7 сагъат 30 
минутда мингле бла топла эм 
миномётла гитлерчилени къо-
рууланыу ызларына кючлю от 
ачхандыла. Бир сагъат бла 20 
минутну ичинде немислилени 
окопларында  эм траншеяла-
рында жерни титиретген топ 
окъла эм минала чачылгъанлай 
тургъандыла. Ол кюн фашист-
лени позицияларын жаннган 
отха алдыргъан топ эм тизгинде 
гвардияны капитаны Бёзюланы 
Ахматны миномёт батареясы 
да болгъанды. Аны аты Мамаев 
курганда сталинградчы жигит-
лени намысларына ишленнген 
монументни мермер ташларын-
да жазылыпды. 

К
ъызыл Аскерни Сталин-
градны къатында хорламы 

жаланда анда душманны ууат-
хан аскерчилени угъай, тылда 
ишлеген битеу совет адамланы 
да къууандыргъан эди. Душ-
манла Къашхатаудан къачхан 
кюн, 1942 жылда декабрьде, 
мен орусча ангылагъан бир не-
мисли солдатха къайры ашыкъ-
гъанларын соргъанымда: «Ма-
нёвр этебиз»,-деген эди. Биз а 
эшитген эдик фашист аскерле 
Сталинградда къаты ууатыл-
гъанларын эм, къуршоугъа тю-
шерге къоркъуп, аякълары 
басханны кёзлери кёрмей нек 
къачханларын.

1942 жылда 19-чу ноябрьден 
1943 жылда 2-чи февральгъа 
дери совет аскерле Сталинград 
фронтда 1,5 миллион немисли 
солдатны бла офицерни, 3500 
танкны бла самоходканы, 12 
минг топну бла миномётну, юч 
минг чакълы самолётну эм кёп 
башха техниканы жокъ этген-
диле.  Сталинград сермешде 
ууатылгъандан сора немисли 
офицерле бла генералла фа-
шист башчылагъа ийнаныулукъ-
ларын тас этгендиле. Германия-
ны халкъы уа Гитлер къыралны 
палахха къалдыргъанын ангы-
лагъан эди. 

«Россейни, Украинаны, Бе-
лоруссияны, Прибалтиканы, 
Кавказны, Къазахстанны, Орта 
Азияны кертичи жашлары чы-
дамлылыкълары эм жигитли-
клери бла ёлюмсюз махтау 
алгъандыла»,- деп жазгъанды 
Жуков Сталинград сермешге 
къатышханланы юслеринден. 

Волганы жагъаларында эм 
Дон тюзледе совет аскерлени 
хорламларында малкъарлыла-
ны да къыйынлары барды деп, 
таукел айтыргъа боллукъбуз. 

КЪУЛБАЙ улу Алий.

Сталинград сермеш бошалгъанлы - 69 жыл

Ол дагъыда Гарантия фонд-
ну ишини юсюнден да айт-
ханды. Аны борчу предпри-
нимательле банк кредитле 
ала туруп, аланы залог ырыс-
хылары жетмесе, аны бери-
удю. Экономиканы айнытыу 
эм сатыу-алыу министерство 
билдирген шартлагъа кёре, 
фондну активлери 352,45 мил-
лион сомгъа жетгендиле. Ол а  
гитче эмда орталыкъ предпри-
нимательство бла кюрешген-
леге  жыл сайын 1,5 миллиард 
сомгъа кредитле алыргъа онг 
берликди. 2010 жылда 740,2 
миллион сомгъа алыннган кре-

Ахыры. Аллы 1-чи бетдеди.

Предпринимательлеге - 
къолайлы болумла

дитлеге кёре 87 поручительство 
этилгенди.

Министр 2011 жылда СКФО-
да биринчи агропромышлен-
ность бизнес-инкубаторну иш-
леуню проекти да къолгъа 
алыннганын билдиргенди.  Къа-
барты-Малкъар оноучу кадрла-
ны хазырлауну программасын 
жашауда Россейде биринчи бо-
луп  бардыргъанын, анга кёре, 
кризисге къажау амалла бла 
ишлеяллыкъ оноучу кадрланы 
окъутуу бек иги бизнес-школла-
да бардырылгъанын чертгенди. 
Бусагъатда Европаны аллай 
бизнес-школларында 37 адам 
окъуп чыкъгъанды, дагъыда 122 
адам а окъургъа жиберилгенди.

Ахырында министр респу-
бликаны башчысына арт беш 
жылда гитче эмда орталыкъ 
предпринимательлени саны 
эки кере ёсгенин, бюгюнлюкде 
ала 5695 болгъанларын эмда 
экономикада ишлегенлени 30 
процентин тутханларын бил-
диргенди. Битеу да гитче эм 
орталыкъ предприниматель-
леге болушлукъгъа 2007-2011 
жыллада 1 миллиард 75,7 
миллион сом бёлюннгенин 
айтханды.

                                                                      
Екатерина ТОЛАСОВА.

КъМР-ни Башчысыны бла 
Правительствосуну

пресс-службасы.

Сергей Михайлович Рос-

сейни Президентин айырыу-

ланы кезиуюнде,ары дери да 

коркъуусузлукъну сакълауну 

мадарларын къатыландырыр-

гъа керек болгъаныны юсюн-

ден да айтханды. «Округда 

тынчлыкъны бузаргъа кю-

реширик кючле чыгъаргъа 

болурла, аны себепли хар  ре-

спубликада да къаугъаланы, 

осал ишлени жолларын ке-

сиуню хайырлы мадарларын 

этерге керекди», -деп,  право  

низамны   сакълаучу органла 

артыкъда жууаплы болургъа 

кереклисин чертгенди. 

Ызы бла  генерал-полков-

ник ветеран организацияланы 

бир къауумуну  башчыларына 

ич органлада ишлегенлеге 

Ветеранланы къыйынларына 
-  бийик багъа

Ахыры. Аллы 1-чи бетдеди.

Бюгюнлюкде, къыралны 
башчысын айырыу башла-
нырны аллында, сюзерге 
тийишли проблемаланы да 
белгилейди Путин. «Регион 
партияланы къураргъа жа-
рамайды, ол санда миллет 
республикалада да», - дей-
ди эмда ол миллетчиликге, 
бир бирни кёрюп болмаугъа 
элтирик жол болгъанын бел-
гилейди. 

Жамауатда келишиулюкню, 
мамырлыкъны сакълауда бир 
бири бла сёлешиу бек магъа-
налыды. Ол кризисни кезиу-
юнде миллетле аралы болум 
осалгъа кетмезине себеплик 
этеди. Анга социальный, куль-
тура байламлыкъла да къошу-
лургъа керекдиле, ол заманда 
ол къыйматлы боллукъду. Сёз 
ючюн, мен мигрантла  Рос-
сейни тарыхын, орус тилни, 
литератураны билирге керек-
диле дегенни тюзге санайма. 

Инвестиция проектлени толтуруу 
- жетишимни шартыды

Миграция политика чурумсуз 
болургъа тийишлиди.

Премьер-министрни: «Хар 
ким да кеси  туугъан жерин-
де къолайлы жашау  этерге, 
ишлерге онгла къураргъа ке-
рекди», деген сёзлерин да 
дурус кёреме. Ол Россейни 
регионларына бютюнда магъ-
аналыды. Элбрус районда биз 
бу проблеманы инвестиция 

проектлени хайырындан та-
мамлайбыз. 

Аладан бир къаууму бюгюн-
люкде жашауда бардырыла-
ды. Сёз ючюн, экономиканы 
айнытыуну «Каббалкгипс» 
предприятияны ишин жангыр-
тыу бла байламлы этебиз. Эки 
жылны ичинде тыш къыраллы 
оборудованияны ишлетип 
башлар мурат барды. Про-
ектни багъасы 3,9 миллиард 
сомдан артыкъды. Ол жаша-
уда бардырылса, 500 жангы 
ишчи жер къураллыкъды, 
къурулуш бардырылгъанда 
да, мингдан аслам адамгъа 
иш табыллыкъды.

Дагъыда «Прохладный-
Тырныаууз» темир жол иш-
лениригине, тау-лыжа курорт  
айнырыгъына, Тырныауузда 
тау-байыкъландырыучу комби-
натны иши жангыртыллыгъына 
да ышаныулукъ уллуду.

Басмагъа АБДУЛЛАХЛАНЫ 
Фатима хазырлагъанды. 

дайым да  болушуп тургъан-

лары эмда полицияда  къул-

лукъда  жаш адамланы юйре-

тиуге уллу къыйын салгъан-

лары ючюн РФ-ни МВД-сыны 

СКФО-да  Баш управления-

сыны бюсюреу къагъытларын 

эмда грамоталарын бергенди. 

Алагъа тийишли болгъанланы  

араларында КъМР-де ич иш-

лени министрини болушлукъ-

чусу, ветеранла бла ишлеген 

бёлюмню таматасы  Борис 

Думаев, Къарачай-Черкес 

Республикадан Къочхарланы 

Алий да болгъандыла.           

Андан сора Къабарты-Мал-

къар Республикада  ич иш-

лени  министрини орунбаса-

ры, ич службаны полковниги 

Залийханланы Къаншаубий 

КъМР-ни МВД-сыны башчы-

сыны координация советини 

ишине къатышханлагъа ал-

гъышлау письмосун окъугъ-

анды. «Ич ишлени ветеран 

организациялары органлада 

къуллукъ этгенлеге  кеслери-

ни акъыл сёзлери, сынаулары 

бла да болушханлары бла 

къалмай, ёсюп келген жаш тё-

люню юйретиуге уллу къыйын 

саладыла, жаш адамланы ара-

ларында  ангылатыу-юйретиу 

ишни тохтаусуз бардырадыла. 

Ол а, сёзсюз, бек  магъаналы, 

керекли ишди»,- деп айтылады 

анда. 

Ызы бла жыйылгъанла, къул-

лукъларын толтура ёлген по-

лициячыланы эсгерип, бир 

минутну шош сюелгендиле.

Кенгешде координация со-

ветни ишини юсюнден отчёт 

этилгенди, 2012 жылны би-

ринчи жарымына борчла бел-

гиленнгендиле. Аны къаууму 

да тюрлендирилгенди: анга 

Пятигорск шахарда УВД-ны 

жамауат советини председа-

телини орунбасары отставка-

дагъы генерал-майору Вахи 

Ибрагимов, милицияны от-

ставкадагъы генерал-майору 

Николай Ревенко, отставка-

дагъы подполковниги Вале-

рий Тавакалян алыннгандыла.

Ахырында  Координация со-

ветни ишини юсюнден кесле-

рини оюмларын айтып   Борис 

Думаев, Владимир Чистов, 

Геха Оздамиров,  башхала 

да сёлешгендиле. Ала аны 

ишин игиге санагъандыла, 

аны андан да бек игиленди-

риуню амалларын да туура 

этгендиле.

ХОЛАЛАНЫ Марзият.

СУРАТЛАДА: полицияны  

генерал-полковниги С.Ченчик 

Къочхарланы Алийни саугъа-

лайды; Координация советни 

жыйылыууна къатышханла.

Суратланы автор алгъанды.

Экономиканы айнытыу эм 
сатыу-алыу  министерство ке-
синде къуллукъ этгенлеге деп, 
КъМР-ни прокуратурасындан 
келечи къатышып, коррупция-
ны профилактикасыны вопро-
сларына кёре семинар бар-
дыргъанды. Анга къатышхан-
лагъа  «Коррупциягъа къажау 
кюрешге къыралны жанындан 
башчылыкъ этиуню игилен-
дириу бла байламлы Россей 
Федерацияны законодатель 
онгларына тюрлениуле кийриу-
ню юсюнден» Федеральный за-
конну сюзерге керек болгъаны 
айтылгъанды.

Бу теманы магъаналылыгъы, 
биринчиден, адамланы право 
билимлерин ёсдюрюуге керек 
болгъаны бла байламлыды. 
Экинчиден, къырал эм муни-
ципал къуллукъчуланы кор-
рупциягъа къажау кюрешни 
вопросларына кёре, шёндюгю 
законодательствогъа тюрле-

СЕМИНАР

Коррупцияны  азайтыуну
онглары сюзюлгендиле

ниуле  кийириуню эмда къырал, 
муниципал службаны вопро-
сларын тап халгъа келтириуню 
законодательствосун сюзерге да 
къатышдырыуду. Ючюнчюден, 
къырал властьны эм жер-жерли  
самоуправленияны органлары-
ны норматив-право актларын 
шёндюгю законодательствогъа 
келиширча этиу изленеди. Бек 
алгъа уа, адамланы сейирле-
ри бирге келишмеген кезиуде 
аланы бир оюмгъа келирлерин 
жалчытыу жаны бла комиссия-
ланы ишлерин игилендирирге, 
коррупция ишле этгенлери ючюн 
алагъа къаллай сёгюм салыргъа 
кереклисин тохташдырыргъа 
керекди. 

Вопрос сюзюле туруп, баш 
магъана жер-жерли самоу-
правленияны бла муниципал 
службаны юсюнден законода-
тельствогъа, аны бла бирге уа 
«Коррупциягъа къажау кюрешни 
юсюнден» Федеральный законн-

га да тюрлениуле кийирирге бе-
рилгенди. Муниципал къуралы-
уланы уставларын регистрация 
эте туруп коррупциягъа къажау 
экспертизала бардырыуну бор-
члу халда тамамлаугъа да 
айырып уллу эс  бурулгъанды. 

Къырал къуллукълада ишле-
генлени вопросу бла байламлы 
законодатель актланы тюр-
лендириуню юсюнден да сёз 
баргъанды.  Коррупция ишле 
этгенлени къырал эм муници-
пал службадан эркин эте туруп 
федеральный законда алагъа 
къаллай марда тохташдырыл-
гъаны да тынгылы сюзюлгенди.

                                 
Элеонора КАРАШАЕВА,

КъМР-ни Экономиканы 
айнытыу эм сатыу-алыу мини-

стерствосунда тыш байлам-
лыкъла эм асламлы инфор-

мация органла бла  бирге 
ишлеу бёлюмюню 

къуллукъчусу.                     

Элбрус районну Сабий эм жаш тёлю чыгъ-
армачылыгъыны арасыны «Клуб-64» бири-
гиуюнде окъуучуланы спартакиадаларыны 
зачётуна шахматладан эришиу болгъанды. 
Анга Тырныауузну эм Огъары Бахсанны 
школларыны келечилери къатышхандыла. 

Жашланы араларында шахарны 3-чю 
номерли школуну окъуучусу Жаппуланы 
Хажи-Омар хорлагъанды. Экинчи жерни 
5-чи гимназияны келечиси Батчаланы 
Альберт алгъанды. Ючюнчю жерге уа 6-чы 
номерли школдан Къудайланы Жамал 
чыкъгъанды. 

Къызланы араларында битеу тюбешиу-
леринде да хорлап, биринчи 5-чи номерли 
гимназияны окъуучусу Зарема Даванидзе 
болады. Тырныауузну 3-чю школундан 
Людмила Ковалёва экинчи жерни ал-
гъанды. Огъары Бахсанны орта школуну 
окъуучусу Гюлюйланы Камилла уа ючюнчю 
жерге чыгъады. Ала барсы да районну 
Жаш тёлюню ишлери, физкультура эм 
туризм жаны бла комитетини саугъалары 
бла белгиленнгендиле. 

Алай бла бу эришиуден сора спартаки-
адада биринчи жерде 5-чи номерли гим-
назияды. Энди окъуучула усталыкъларын 
стол теннисде кёргюзтюрюкдюле.

                                        Анатолий ТЕМИРОВ.

Спартакиада

Шахматчыла эришгендиле

Ахыры. Аллы 1-чи бетдеди.

